
Annotatsiya: Ushbu maqolada turizm sohasida innovatsion 

klasterlarni shakllantirishning iqtisodiy va institutsional asoslari 

hamda ularning hududiy iqtisodiyotni rivojlantirishdagi roli tahlil 

qilingan. Turizm-innovatsion klasterlar – bu turizm resurslarini 

samarali boshqarish, innovatsion mahsulotlarni ishlab chiqish va 

xizmatlar sifatini oshirish orqali hududda iqtisodiy faollikni 

kuchaytirishga xizmat qiladigan ko‘p subyektli tizimdir. 

Kalit so‘zlar: turizm klasteri, innovatsion rivojlanish, 

hududiy iqtisodiyot, klaster yondashuvi, davlat-xususiy sheriklik, 

turistik-innovatsion klaster, institutsional mexanizm, 

raqobatbardoshlik, resurs integratsiyasi, turizm eksporti. 

ИНСТИТУЦИОНАЛЬНЫЕ ОСНОВЫ И 

МЕХАНИЗМЫ РАЗВИТИЯ ТУРИСТСКО-

ИННОВАЦИОННЫХ КЛАСТЕРОВ В РАЗВИТИИ 

РЕГИОНАЛЬНОЙ ЭКОНОМИКИ 

Аннотация: В статье анализируются экономические и 

институциональные основы формирования инновационных 

кластеров в сфере туризма и их роль в развитии экономики 

региона. Туристско-инновационные кластеры представляют 

собой многосубъектную систему, способствующую 

активизации экономической деятельности в регионе 

посредством эффективного управления туристскими 

ресурсами, разработки инновационных продуктов и 

повышения качества услуг. 

Ключевые слова: туристический кластер, 

инновационное развитие, региональная экономика, 

кластерный подход, государственно-частное партнерство, 

туристско-инновационный кластер, институциональный 

механизм, конкурентоспособность, интеграция ресурсов, 

экспорт туризма. 

INSTITUTIONAL BASIS AND DEVELOPMENT 

MECHANISMS OF TOURISM-INNOVATION CLUSTERS IN 

THE DEVELOPMENT OF THE REGIONAL ECONOMY 

Annotation: This article analyzes the economic and 

institutional foundations of the formation of innovative clusters in 

the tourism sector and their role in the development of the regional 

economy. Tourism-innovation clusters are a multi-subject system 

that serves to strengthen economic activity in the region through the 

effective management of tourism resources, the development of 

innovative products and improving the quality of services. 

Keywords: tourism cluster, innovative development, 

regional economy, cluster approach, public-private partnership, 

tourism-innovation cluster, institutional mechanism, 

competitiveness, resource integration, tourism export. 

Kirish. 

So‘nggi yillarda O‘zbekiston 

Respublikasida turizm sohasini 

rivojlantirish davlat siyosatining ustuvor 

yo‘nalishlaridan biriga aylangan. 

Mamlakatimizda boy madaniy meros, 

tarixiy obidalar, rang-barang milliy urf-

odatlar, noyob tabiiy manzaralar va 

mehmondo‘st xalq borligi turizm 

salohiyatining yuksak ekanligini 

ko‘rsatadi. Shu boisdan, turizmni 

rivojlantirish orqali iqtisodiy o‘sishga 

erishish, yangi ish o‘rinlari yaratish, 

hududlarning ijtimoiy-iqtisodiy 

taraqqiyotini jadallashtirish mumkin. 

Zamonaviy iqtisodiyotda klaster 

yondashuvi turli sohalarda, xususan, 

turizmda ham muhim rol o‘ynaydi. 

Turizm klasteri – bu bir hududda 

joylashgan, turizm bilan bog‘liq xizmatlar 

va mahsulotlarni taklif qiluvchi 

tashkilotlar, korxonalar, ta’lim 

muassasalari, infratuzilma obyektlari va 

boshqa ishtirokchilarning o‘zaro 

hamkorligi asosida shakllangan tizimdir. 

Bunday klasterlar orqali resurslar yanada 

samarali taqsimlanadi, innovatsion 

g‘oyalar tezroq joriy qilinadi va xizmatlar 

sifati oshadi. 

Shuningdek, turizm klasterini 

samarali tashkil etish va uni davlat 

tomonidan tartibga solish tizimini 

takomillashtirish bu sohada muvozanatli 

rivojlanishni ta’minlaydi. Qonunchilik 

bazasini mustahkamlash, 

infratuzilmalarni rivojlantirish, 

investorlar uchun qulay muhit yaratish, 

kadrlar salohiyatini oshirish kabi 

masalalar dolzarb ahamiyat kasb etadi. 

Mavzu bo‘yicha adabiyotlarni 

tahlili. 

Turizm sohasining rivojlanishi va 

hududiy iqtisodiyotdagi o‘rni haqidagi 

ilmiy tadqiqotlar so‘nggi yillarda ko‘plab 

mamlakatlarda, shu jumladan, 

O‘zbekiston Respublikasida ham keng 

tarqalgan. Turizm industriyasining 

innovatsion rivojlanishi, klasterlar tashkil 

etilishi va davlat boshqaruvi tizimining 

roli haqida o‘tkazilgan tadqiqotlar 

turizmning barqaror rivojlanishiga olib 

keladigan yangi yondashuvlarni ishlab 

chiqishga imkon bermoqda. 

O‘zbekiston olimlari turizm 

klasterlarini tashkil etish va 

rivojlantirishda hududiy iqtisodiyotga 

ta’sirini o‘rganishga katta e’tibor 

qaratmoqda. Jumladan, X.D.Turg‘unov 

o‘z tadqiqotlarida turizmning hududiy 

rivojlanishdagi o‘rni va turistik 

resurslardan samarali foydalanishning 

muhimligini ta’kidlagan. Uning fikricha, 

turizm klasterlari hududiy iqtisodiyotning 

samarali rivojlanishida asosiy mexanizm 

bo‘lib xizmat qiladi, chunki ular 

hududdagi turizm resurslarini birlashtirish 

va iqtisodiy o‘sishni ta’minlashga yordam 

beradi. Turg‘unovning ta’kidlashicha, 

hududiy boshqaruv tizimi samarali bo‘lsa, 

turizm sektori o‘zining potentsialini to‘liq 

amalga oshira oladi. 

Shuningdek, A.A.Azizov o‘z ilmiy 

ishlarida turizmni rivojlantirishda 

innovatsion yondashuvlarning 

ahamiyatini alohida ta’kidlagan. U turizm 

klasterlarini tashkil etishda ilg‘or 

texnologiyalarni joriy etish, ekologik va 

madaniy merosni saqlash, va mahalliy 

ishlab chiqaruvchilar bilan hamkorlikni 

kuchaytirish kerakligini yozadi. Azizov, 

shuningdek, davlat-xususiy sheriklik 

asosida amalga oshiriladigan 

investitsiyalar va loyihalar orqali turizmni 

rivojlantirishning samaradorligini 

oshirish mumkinligini ta’kidlaydi. 

Shu bilan birga, Sh.J.Qodirov 

turizmni rivojlantirishda ilmiy, ta’lim va 

konsalting tashkilotlari hamkorligi zarur 

ekanligini ta’kidlagan. Uning fikricha, 

turizm-innovatsion klasterlar nafaqat 

hududiy iqtisodiyotning 

diversifikatsiyasiga, balki yangi ish 

o‘rinlarini yaratish, mahalliy ishlab 

chiqaruvchilarning mahsulotlariga talabni 

oshirish va turizm resurslaridan samarali 

foydalanishga ham katta hissa qo‘shadi. 

Tadqiqot metodologiyasi. 

Tadqiqotda turizm klasterlarining 

mavjud holatini o‘rganish uchun tahlil va 

sintetik metodlar qo‘llanildi. Bu metod 

orqali turizm sohasidagi klasterlar va 

innovatsion tizimlarning rivojlanishidagi 

asosiy tendensiyalar, mavjud muammolar 

va ularga qarshi kurashish usullari 

aniqlanadi. Shuningdek, turizm-

innovatsion klasterlar faoliyatining 

iqtisodiy, ijtimoiy va ekologik jihatlari 

tahlil qilindi. Tahlil metodidan 

foydalangan holda, turizm klasterlarining 

hududiy iqtisodiyotga ta’siri va ularning 

barqaror rivojlanishga qo‘shgan hissasi 

ko‘rib chiqildi. 

Tahlil va natijalar. 

Iqtisodiyotning 

transformatsiyalashishi sharoitida davlat 

boshqaruvi turizm klasterlari doirasida 

iqtisodiy faoliyatning yangi sharoitlariga 

moslashishi kerak. Klasterni qurish va 

rivojlantirish funksiyalarni aniq 

taqsimlash bilan birgalikdagi faoliyatda 

kuchlarni birlashtirishni nazarda tutadi, 

agar ular bo‘lmasa, har bir alohida tuman 

yoki shahar o‘z muammolarini to‘liq va 

samarali hal qila olmaydi. 

Turistik klasterni yaratishda 

dastlabki bosqichida tashkil etish va 

muvofiqlashtirish jarayoni hududiy 

hokimiyat organlariga tegishli bo‘lishi va 

davlat-xususiy sheriklik doirasida amalga 

oshirilishi kerak. Bunday birlashma 

barcha ishtirokchilarning teng 

manfaatlarini hisobga olgan holda 

ixtiyoriy asosda tuzilishi, hududiy 

darajadagi birlashmalar esa, o‘z 

navbatida, ushbu hududlardagi korxonalar 

birlashmasiga ham tashabbus ko‘rsatishi 

kerak. Shu bilan birga, hududiy davlat 

hokimiyati va boshqaruvi organlari yangi 

qurilishlarni rejalashtirishi, yirik 

loyihalar, ekologik dasturlarni amalga 

oshirishi, hududda qulay investitsiya 

muhitini yaratish muammolarini hal 

etishga qodir muvofiqlashtiruvchi rolini 

o‘ynashi kerak. 

Hududlarda klaster siyosatini 

amalga oshirish sanoatni innovatsion 

rivojlantirish va hududiy iqtisodiyotni 

jonlantirishda muhim rol o‘ynaydi, 

jumladan: 

 
1-rasm. Hududlarda klaster siyosatini amalga oshirish istiqbollari 

-

• innovatsion-investitsion jozibadorlikni oshirish va mahalliy byudjetlarga 
tushumlarni ko‘paytirish;

-

• aholi bandligi darajasining oshishi va mehnatga layoqatli aholi shrtasida 
migratsion jarayonlarning qisqarishi;

-

• tadbirkorlik va mahalliy ishlab chiqarishni subsidiyalash, mahalliy ishlab 
chiqarilgan mahsulotlarga bo‘lgan talabni oshirish;

-

• ekologik dasturlarni moliyaviy qo‘llab-quvvatlash orqali atrof-muhitni 
yaxshilash.

Klaster siyosatining samarali 

amalga oshirilishi hudud iqtisodiyotining 

innovatsion rivojlanishini ta’minlaydi va 

uning vazifalari quyidagi yo‘llar orqali 

jadallashtirishga olib keladi: 

 hududning savdo balansi, aholi 

bandligi darajasi, byudjetga 

ajratmalarning o‘sishi va boshqalar 

ko‘rsatkichlarini yaxshilanishi; 

 asosiy innovatsiyalarni ma’lum 

vaqt va ma’lum bir iqtisodiy makonda 

birlashtirish va yangi texnologiyalar va 

bilimlarni uzatish tizimini yaratish; 

 texnologik bilimlarning turli 

manbalaridan va texnologik aloqalardan 

foydalanish; 

 umumiy innovatsion mahsulotni 

umumiy iqtisodiy makonda mavjud 

munosabatlar orqali tarqatish; 

 mahsulot va xizmatlar sifatini 

oshirish. 

Xorijiy va mahalliy ilmiy 

adabiyotlarda taqdim etilgan turizm 

sohasining innovatsion rivojlanishini 

ta’minlash yondashuvlarini o‘rganish, 

uning rivojlanish muammolari va 

omillarini aniqlash, hudud iqtisodiyotiga 

ta’sirini baholash, turizm va innovatsion 

rivojlanishning institutsional asoslarini 

takomillashtirish imkonini berdi. Turizm 

industriyasining innovatsion rivojlanishi 

uzoq muddatli istiqbolda hudud 

iqtisodiyotining barqaror rivojlanishini 

ta’minlashga olib keladi, chunki uning 

ta’siri quyidagi uchta komponentning 

birligida namoyon bo‘ladi: 

 iqtisodiy (byudjet 

daromadlarining ortishi, mahalliy ishlab 

chiqaruvchilar mahsulotlariga talabning 

oshishi va boshqalar); 

 ijtimoiy (aholi migratsiyasining 

qisqarishi, bandlik darajasini oshishi, 

xizmat ko‘rsatish va turistik faoliyatni 

rivojlantirish va boshqalar); 

 atrof-muhit (atrof-muhitni 

muhofaza qilish dasturlari va boshqalar). 

Hudud iqtisodiyotini 

rivojlantirishda turizm sohasidagi 

innovatsion faoliyatning roli 2-rasmda 

ko‘rsatilgan. 

Bir qator mualliflar innovatsion 

klasterlarni protoklasterlar va sanoat 

klasterlari bilan bir qatorda hududiy 

klasterlarning modellaridan biri sifatida 

qarashadi. Mualliflarning ta’kidlashicha, 

innovatsion klasterlarning o‘ziga xos 

xususiyati, ularning tashqi bozorlarga 

yo‘naltirilganligi va eksportni 

rivojlantirishi hisblanadi. 

Shu bilan birga, respublikamiz 

hududlarida turizm industriyasini 

rivojlantirishning asosiy muammosi, 

turistik mahsulotning mazmuniga va uni 

tashqi bozorlarga olib chiqishga 

yetarlicha e’tibor bermaslikdir. Bundan 

tashqari, eksportga yo‘naltirilgan turizm 

klasteri tushunchasini ilmiy muomalaga 

kiritib, moliyaviy va intellektual resurslar 

integratsiyasida namoyon bo‘ladigan 

bunday klasterning innovatsion 

xususiyatini aniqlash zarur.  

“Turistik va innovatsion klaster” 

tushunchalarining mohiyatini “turistik 

klaster” va “innovatsion klaster” 

tushunchalarining kombinatsiyasi orqali 

ham ko‘rib chiqish mumkin. 

“Turistik klaster” – turistik 

mahsulot va xizmatlarni yaratish, turizm 

bozorida raqobatbardoshlikka erishish 

maqsadida ma’lum bir hududning turistik 

resurslaridan foydalanadigan tadbirkorlik 

tuzilmalari, hokimiyat davlat organlari, 

turizm sohasida faoliyat yurituvchi jamoat 

tashkilotlari va turdosh tarmoqlar 

yig‘indisidir. 

Innovatsion klaster deganda, yangi 

texnologiyalardan foydalanishni 

osonlashtirish, risklarni taqsimlash, 

hududning raqobatbardoshligini 

oshirishga o‘zaro hissa qo‘shadigan yangi 

bilimlar, mahsulotlar va texnologiyalarni 

yaratish va tarqatish bo‘yicha o‘z 

faoliyatini amalga oshiradigan turli xil 

mulkchilik shaklidagi tashkilotlar majmui 

tushuniladi.  

Ikkala ta’rif ham tizimli 

yondashuvga mos keladi va turistik va 

rekreatsion klasterning quyidagi ta’rifini 

shakllantirishga imkon beradi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

2-rasm. Hudud iqtisodiyotini rivojlantirishda dam olish va turizm 

sohasidagi nnovatsion faoliyatning ahamiyati 

 

Turistik-innovatsion klaster – innovatsion ishlanmalar asosida yakuniy yuqori 

raqob

atbardosh turizm mahsulotini 

(xizmatini) yaratish maqsadida xususiy va 

davlat korxonalari, shuningdek, davlat 

hokimiyati va boshqaruvi organlari va 

mahalliy davlat hokimiyati organlarining 

hududidagi birlashmadir. 

Xorijiy yondashuvlarni o‘rganish 

natijalariga ko‘ra, biz, turizm va 

innovatsion klasterlarning quyidagi 

xususiyatlarini aniqladik: 

 ilmiy, konsalting va ta’lim 

tashkilotlarini o‘z ichiga olgan klaster 

ishtirokchilarining maxsus tuzilmasi; 

 rivojlangan innovatsion 

infratuzilma, yuqori malakali 

   MUAMMOLAR 

- eskirgan infratuzilma 

- malakali kadrlar yetishmasligi 

- resurslarning yetishmasligi 

- turistik daromadning past foizi 

 

 OMILLAR 

- fan va texnikaning yangi sohalari 

- yangi yehtiyojlarning paydo bo‘lishi 

- tartibga solishda davlatning yangi 

yondashuvlari 

- turizm bozoridagi vaziyatning o‘zgarishi 

 

TURIST KLASTERLARINING 

HUQUQIY TARTIBI 

- O‘zRning 2025 yilgacha uzoq 

muddatli ijtimoiy-iqtisodiy 

rivojlanish konsepsiyasi 

-"O‘z R ichki va kirish turizmini 

rivojlantirish" 

- Klaster siyosatini amalga 

oshirish bo‘yicha ko‘rsatmalar 

 

DAM OLISH VA 

TURIZM SOHADAGI 

INNOVATSION 

FAOLIYAT 

 

INNOVATSION 

RIVOJLANISHNI HUQUQIY 

TARTIB SOLISH 
- O‘zR ning innovatsion rivojlanish 

strategiyasi 

- O‘zRda turizmni rivojlantirish 

strategiyasi 

- O‘zRning ta’sis sub’ektida turizmni 

rivojlantirish strategiyalari va 

maqsadli dasturlari. 

 

• HUDUDIY IQTISODIYOTGA TA’SIRI 

 
- investitsion jozibadorlikni oshirish 

- mintaqaviy byudjetga daromad olish 

- band bo‘lganlar sonining ko‘payishi 

- mahalliy ishlab chiqarilgan tovarlarga talabni ta’minlash 

- ekologik vaziyatni yaxshilash 

• HUDUDNING BARQAROR RIVOJLANISHI 

mutaxassislar va investitsiyalar oqimini 

rag‘batlantirish; 

 tashqi bozorlarga 

yo‘naltirilganlik; 

 intellektual va moliyaviy 

resurslarni birlashtirish; 

 innovatsion infratuzilmani 

rivojlantirish. 

Shunday qilib, biz “turistik 

innovatsiyalar klasteri” kategoriyasining 

asosiy elementlarini aniqladik 

(faoliyatning xususiyatlari va maqsadlari, 

funksiyalari va ishtirokchilari) va ular 

uning mazmunini ifodalaydi. “Turistik 

innovatsiyalar klaster” kategoriyasining 

tarkibiy elementlari 3-rasmda keltirilgan. 

“Turistik klaster” va “innovatsion 

klaster” tushunchalarini aniqlashga 

yondashuvlarni o‘rganish natijasida uchta 

asosiy yondashuv aniqlandi: tizimli 

(ob’ektlar va sub’ektlar tizimi), tarkibiy 

(sub’ektlarning batafsil tuzilishi) va 

jarayonli (hamkorlik jarayoni, sa’y-

harakatlarni birlashtirish). Biz “turistik va 

innovatsion klaster” (TIC) tushunchasini 

ta’riflashda tizimli yondashuvdan 

foydalanishni taklif qilamiz: bular turizm 

sohasidagi tashkilotlarning keng doirasini 

yaratish, rivojlantirish va tarqatish 

bo‘yicha faoliyatni birgalikda amalga 

oshiradigan majmuadan iborat turizmani 

tashkil etadi.  

Turizm va innovatsiyalar klasteri 

faoliyatining asosiy xususiyatlari 

quyidagilardan iborat: 

 turizm industriyasi va turdosh 

sohalarda (davlat-xususiy sheriklik, 

assotsiatsiyalar shaklida) faoliyat 

yurituvchi turizm va innovatsion klaster 

subektlari (xo‘jalik tuzilmalari, hokimiyat 

va davlat organlari, jamoat tashkilotlari, 

ilmiy va ta’lim tashkilotlari) o‘rtasida 

hamkorlik mavjudligi; kasaba 

uyushmalari va boshqalar); 

 turistik-innovatsion klaster 

sub’ektlari tomonidan turistik obektlar 

joylashgan hududning (turizm-

innovatsion klaster ob’ekti) turizm 

resurslaridan birgalikda foydalanishi; 

 klaster a’zolari o‘rtasida vertikal 

(turizm industriyasining oziq-ovqat 

zanjiri doirasida) va gorizontal (turizm 

mahsulotini ishlab chiqarish jarayonida 

ishtirok etuvchi tuzilmalar o‘rtasida) 

o‘zaro aloqalarning mavjudligi; 

 turizm-innovatsion klaster 

faoliyatining yagona maqsadining 

mavjudligi, ya’ni klaster ob’ektlari va 

subektlarining raqobatbardoshligini 

oshirish hamda innovatsiyalarni joriy 

etish orqali rekreatsion ehtiyojlarni 

qondirish. 

Turizm mahsuloti turizm sohasi va 

tegishli sohalardagi bir qator korxona va 

tashkilotlar tomonidan shakllantiriladi va 

taqdim yetiladi, shu sababli turizm bozori 

ishtirokchilari o‘rtasidagi o‘zaro 

munosabatlar sifati birinchi o‘ringa 

chiqadi, bu yagona mahsulotni ishlab 

chiqish va yetkazib berish doirasidagi 

hamkorlikda ham, iste’molchi uchun 

sog‘lom raqobatda ham namoyon bo‘ladi. 

Turizm bozori ishtirokchilarining o‘zaro 

munosabatlarining mavzularidan biri 

innovatsiyalardir, chunki innovatsion 

turizm mahsulotlarini ishlab chiqish, 

innovatsion turizm resurslarini 

muomalaga jalb qilish, nostandart biznes 

jarayonlarini (masalan, logistika yoki 

marketing sohasida) joriy etish bozorning 

bitta ishtirokchisi yoki faqat davlat 

organlari tomonidan amalga oshirilmaydi. 

Bu, birinchi navbatda, turizm 

industriyasining institutsional tuzilishini 

isloh qilish va arxitektura 

innovatsiyalarini joriy etishni talab qiladi. 

3-rasm. “Turistik-innovatsion klaster” toifasi atributlari 

 

Xulosa va takliflar. 

O‘zbekiston Respublikasi turizm 

salohiyati jihatidan Markaziy Osiyodagi 

yetakchi mamlakatlardan biri hisoblanadi. 

Mavjud tabiiy, madaniy va tarixiy 

resurslardan samarali foydalanish, ularni 

innovatsion yondashuvlar orqali 

rivojlantirish bugungi kunda dolzarb 

vazifalardan biri sanaladi. Shu nuqtai 

nazardan, turizm klasterlarini yaratish va 

ularni davlat tomonidan samarali tartibga 

solish mamlakatimizda turizm 

industriyasining barqaror va 

raqobatbardosh rivojlanishiga xizmat 

qiladi. 

Tadqiqot davomida aniqlanishicha, 

turizm-innovatsion klasterlar hududiy 

iqtisodiyotning rivojlanishiga sezilarli 

hissa qo‘shadi. Ular nafaqat iqtisodiy 

o‘sishga, balki ijtimoiy barqarorlik, aholi 

bandligini ta'minlash, mahalliy ishlab 

chiqarishni qo‘llab-quvvatlash va 

ekologik barqarorlikni ta'minlashda ham 

muhim rol o‘ynaydi. Bunday klasterlar 

yangi texnologiyalarni joriy etish, ilmiy-

innovatsion mahsulotlarni ishlab chiqish, 

risklarni taqsimlash va bozor 

raqobatbardoshligini oshirishga xizmat 

qiladi. 

Shuningdek, xorijiy tajriba shuni 

ko‘rsatmoqdaki, turizm klasterlarini 

muvaffaqiyatli shakllantirishda 

davlatning faol ishtiroki, ya'ni normativ-

huquqiy bazani mustahkamlash, 

infratuzilmani rivojlantirish, kadrlar 

salohiyatini oshirish va investorlar uchun 

qulay muhit yaratish muhim ahamiyat 

kasb etadi. Davlat-xususiy sheriklik 

asosidagi hamkorlik esa klasterlar 

samaradorligini yanada oshiradi. 

Yakunda aytish mumkinki, 

O‘zbekistonda turizm klasterlarini 

shakllantirish va ularni davlat tomonidan 

tartibga solish tizimini takomillashtirish, 

nafaqat turizm sektorining rivojlanishiga, 

balki butun iqtisodiyotning innovatsion 

o‘sishiga xizmat qiluvchi muhim 

omillardan biridir. Ushbu yo‘nalishda 

ilg‘or tajribalarni o‘rganish va ulardan 

samarali foydalanish kelajakda 

mamlakatimizda zamonaviy, barqaror va 

raqobatbardosh turizm industriyasini 

yaratishga asos bo‘ladi. 

XUSUSIYATLAR                                         
- tashqi bozorlarga yo‘naltirilganlik;

- moliyaviy va intellektual resurslarni 
birlashtirish;

- ishtirokchilarning maxsus tuzilishi;
- innovatsion infratuzilma.

ISHTIROKCHILAR                                                
- turizm tashkilotlari;

- turizm sanoati korxonalari;
- tibbiyot muassasalari;

- moliya va sug‘urta kompaniyalari;
- ilmiy va ta’lim muassasalari;
- konsalting tashkilotlari.

FOYDALANISH MAQSADLARI        

- turizm mahsulotlarining yangi turlarini 
joriy etish;

- yangi texnika va texnologiyalardan 
foydalanish;

- yangi turistik resurslarni o‘zlashtirish;
- yangi bozorlarga kirish.

FUNKSIYALAR 

- turizmni rivojlantirish strategiyasini ishlab 

chiqish;

- innovatsion jarayon ishtirokchilari o‘rtasidagi 

o‘zaro hamkorlikni tashkil etish;
- xizmatlar ko‘rsatish;

- inson kapitalini rivojlantirish;

- biznesni qo‘llab-quvvatlash.

INNOVATSIYALAR

